
sadoqat kabi ijobiy fazilatlari shakllandi. Bu faqat bitta talabaning bir yo‘nalishdagi natijalari, 
barcha to‘garaklarda erishilgan natijalar salmog‘i juda yuqori. 

Umuman olganda ta’lim klasteri bo‘yicha Chirchiq tajribasi tarkibidagi Tasviriy san’at 
kafedrasida tashkil etilgan bunday to‘garaklar faoliyatini boshqa OTMlar va maktablarda 
joriy etish sifatli ta’lim-tarbiya berish samaradorligini oshirishda muhim ahamiyatga ega 
bo‘ladi deb o‘ylaymiz.

РЕЗЮМЕ
Maqolada ta’lim klasterining Chirchiq tajribasi, Tasviriy san’at kafedrasida tashkil etilgan to‘garaklar va mini 

to‘garaklar faoliyati yoritib berilgan hamda talaba-yoshlarning mafkuraviy immunitetini mustaxkamlash, ularda yuksak 
axloq, kasbga sadoqat kabi insoniy fazilatlarni shakllantirishdagi ahamiyatihaqida gap boradi.

РЕЗЮМЕ
В статье описывается Чирчикский опыт образовательного кластера, деятельность научных и творческих 

кружков и мини-кружков, организованных на кафедре Изобразительное искусство, а также важность укрепле-
ния идеологического иммунитета студентов, формирования таких человеческих качеств, как нравственность, 
профессионализм.

SUMMARY
The article describes the Chirchik experience of the educational cluster, the activities of clubs and mini-clubs 

organized at the Department of Fine Arts, as well as the importance of strengthening the ideological immunity of 
students, the formation of such human qualities as morality and professionalism.

Муратов Х. Х.
ТВЧДПИ Тасвирий санъат кафедрасида доцент в.б.

ЎҚУВ ЖАРАЁНИДА МУСТАҚИЛ ТАЪЛИМНИ 
ТАШКИЛ ЭТИШ ВА БОШҚАРИШНИНГ ДОЛЗАРБЛИГИ

Таянч сўзлар: кредит-модул, мустақил таълим, ахборот технология, дастурий таъминот, инте-
гратсия, компитенсия. 

Ўзекистон таълим тизимида бугунга келиб таълимнинг ҳалқаро стандартларига мос-
лашиши, жаҳон бозорларига ёш авлод интелектини, илм маърифатини олиб чиқиши, 
дунёнинг нуфузли олийгоҳлари рейтингларига миллий олий талим муассасаларимизнинг 
кириши учун кенг кўламли давлат сиёсати даражасидаги ислоҳотлар бошланди. Булар-
нинг исботи сифатида Ўзбекистон Республикаси Президентининг «Ўзбекистон Респу-
бликаси олий таълим тизимини 2030 йилгача ривожлантириш консепсиясини тасдиқлаш 
тўғрисида» 2019 йил 8 октябрдаги ПФ-5847-сон ҳамда «2017—2021 йилларда Ўзбекистон 
Республикасини ривожлантиришнинг бешта устувор йўналиши бўйича Ҳаракатлар стра-
тегиясини «Илм, маърифат ва рақамли иқтисодиётни ривожлантириш йили»да амалга 
оширишга оид давлат дастури тўғрисида» 2020 йил 2 мартдаги ПФ-5953-сон фармони, 
Ўзбекистон Республикаси Вазирлар Маҳкамасининг “Олий таълим муассасаларида таъ-
лим жараёнини ташкил этиш билан боғлиқ тизимни такомиллаштириш чора-тадбирлари 
тўғрисида”ги  2020 йил 31 декабрдаги 824-сонли қарори , хорижий олий таълим муасса-
саларининг юртимизда фаолият бошлаши, 2020-2021 ўқув йилида кўплаб олий таълим 
муассасаларида ўқитишнинг кредит-модул тизимига ўтишларини кўрсатишимиз мумкин. 

Ахборот технологияларнинг ривожланиши, ахборот оқимининг кенглиги, барча 
соҳаларда илм маърифатнинг кескин суръатлар билан инқилобий ўзгаришлари таълим 
тизимида мослашишларни, янгиликларни соҳага олиб кириш ва амалиётга жорий этиб 
боришни талаб этмоқда. 

Ўзгаришлар таълим олувчилардан мустақил изланишларни талаб этади. Ўқитишнинг 
кредит-модул тизими талабаларни замон талабларига рақобатбардош мутахассис қилиб 
етиштиришда муҳим аҳамиятга эга бўлиб, у таълим жараёнини мустақил билим олиш 
асосида, янгича кўринишларда ташкил қилишга ундайди. Бу эса ўз навбатида ҳар бир 
фан бўйича мавжуд маълумотларни мустақил пухта эгаллаш, эгаллаган билим, кўникма 
ва малакаларни амалиётда мустқаил қўллай олиш, ўз мутахассислиги бўйича малакасини 
мунтазам ошириб бориш, ўз соҳаси бўйича дунё миқёсидаги янгиликлардан доимо хабар-
дор бўлиш ва улардан ўз фаолияти давомида фойдалана олиш, инновацион фаолият олиб 
бориш, бунда масофавий таълим технологияларидан мустақил ҳолда самарали фойдала-
нишни талаб қилади.

Кредит-модул ўқитиш тизими ўқув жараёнининг қуйидаги шаклларидан ташкил 
топади:

•• аудитория машғулотлари – маъруза, назарий, амалий, семинар, лаборатория 
машғулотлари, ўқув (клиник) амалиёти;

•• аудиториядан ташқари машғулотлар – илмий кутубхонада ишлаш, мустақил 
ишлар, индивидуал маслаҳатлар, клиник вазифалар, ишлаб чиқариш (малака) 
амалиёти, курс иши, битирув малакавий иши, таълим олувчиларнинг илмий 
анжуманларда қатнашиши, магистратура мутахассисликларида илмий фаолият 
турлари ва бошқалар.

Агар кредит-модул тизими тўғри ва тўлиқлигича жорий этилса, у мамлакатимиз олий 
таълим тизимига жуда катта ижобий хусусиятларни олиб кириши мумкин. Жумладан, 
у мамлакатимиз олий таълим тизимига таълимнинг жаҳон тан олган мукаммал ўлчов 
бирлигининг олиб кирилиши, ОТМлар ўқув дастурларида мувозанат ва меъёр пайдо 
бўлиши, ОТМларда ўқиш жараёнининг шаффоф тарзда ташкил этилиши, ўқув дастур-
лари иқтисодиёт, меҳнат бозори ва талабалар эҳтиёжлари асосида шаклланиши, дарслар-

нинг сифати яхшиланиши ва ниҳоят ҳар бир талаба, маълум маънода ўзининг мустақил 
ўқув дастурига эга бўлишига хизмат қилади . 

Кредит-модул тизимининг яна бир ўзига хос хусусияти мустақил таълимга алоҳида 
эътибор қаратилгнлигидир. Мустақил таълим - олий таълим муассасаси талабаларида 
педагог раҳбарлиги ва назорати остида ўқув ҳамда мутахассислик фанлари бўйича маъ-
руза, семинар ва амалий машғулотларида эгаллаган билим, кўникма ва малакаларни 
мустаҳкамлаш, бойитиш, улар томонидан янги билим, кўникма ва малакаларни мустақил 
ўзлаштирилишини таъминлаш, уларни касбий фаолиятни мустақил ташкил эта олишга 
тайёрлашга йўналтирилган таълимдир.

Бу турдаги таълим талабалар томонидан ўқув, мутахассислик фанлари асосла-
рини чуқур эгаллаш, уларда топшириқларга ижодий ёндашиш, мустақил фикрлаш, ўз 
билимларини изчил ошириб боришга интилиш, адабиётлардан кенг, самарали фойдала-
ниш борасидаги кўникма, малакаларни ривожлантиришга хизмат қилади. Профессор-
ўқитувчи эса талабага методик йўл-йўриқ кўрсатади, талабанинг мустақил таълим 
олишида кўмаклашади ва мустақил таълимни ташкил этучи, бошқарувчи ҳамда назо-
рат қилувчи вазифасини бажаради. Профессор-ўқитувчидан, ахборот ва педагогик тех-
нологияларни пухта билишлни, уларни фан юзасидан интегратсия қилаолиш, талабани 
фанига қизиқтиришда ижодкорлик билан ёндашиш ва масофавий таълим тизимлари 
билан ишлай олиш малакаларига эга бўлиш талабларини ҳам қўяди.

Ҳозирги кунда юз бераётган жаҳон тажрибасига эътибор қаратадиган бўлсак, тала-
балар мустақил ишларини ташкил қилишга ва ўтказишга қўйилаётган талаблар ошиб 
бораётганини кўриш мумкин. Талабалар мустақил ишларининг ролини ошиши эса бутун 
ўқув-тарбия жараёнини ташкил қилишни қайтадан кўриб чиқишни тақозо этмоқда. Ўқув-
тарбия жараёнини шундай ташкил қилиш керакки, бу жараён талабаларда ўқиш, айниқса 
мустақил ўқиш кўникмаларини ривожлантириши, талабаларда ўз-ўзини бошқариш ва 
ривожлантириш қобилятларини, шунингдек эгаллаган билимларини амалиётда ижодий 
қўллай олиш кўникмаларини шакллантириш керак.

Маълумки, талабалар мустақил ишлари кўп ҳолларда таълим сифатини белгилайди. 
Агар аввал таълим сифати эгалланган билим, кўникма ва малакалар билан аниқланган 
бўлса, бугунги кунда таълим сифати эгалланган компетенсияларга яъни, унинг шахсини, 
касбий компетенсияларини шакллантириш ва ривожлантиришни талаб этмоқда.

Мустақил таълим олишни ташкил этиш учун нафақат муайян касбга ёки фаолият 
соҳасига қизиқиш, балки ушбу фаолият турига лаёқатнинг мавжуд бўлиши ҳам талаб 
этилади. Мустақил таълим шахснинг ўзи томонидан бошқарилишини эътиборга олиб, 
бу фаолият билан инсон эркин ҳолда ва истаган вақтида манбалардан ўзи танлаб, мақсад, 
восита, мазмун нуқтаи назаридан фойдаланиши мумкин. 

Мустақил билим олишда автономлик бу - ўқитиш мақсадлари, тамойиллари, маз-
муни, методи ва воситаларни аниқлаш ва танлаш, уларни қийналмасдан ҳамда ташқи 
таъсир ёрдамисиз, амалга ошириш қобилиятидир. Мустақил таълим бевосита мустақил 
фикрлаш билан узвий боғлиқлиги сабабли унга берилган таърифни ҳам келтириб ўтиш 
мақсадга мувофиқ: «Мустақил фикрлаш - инсоннинг ўз олдида турган муаммоларни 
мақсад ва вазифаларини белгилаган ҳолда ўз билими ва ҳаётий тажрибаларига таяниб, 
турли йўл, усул, воситалар ёрдамида, ўзининг интеллектуал имкониятлари даражасида 
мустақил равишда ҳал қилишдан иборат бўлган ақлий фаолиятидир». 

Тасвирий санъат йўналиши бўйича таълим олаётган бўлажак ўқитувчилар мустақил 
билим олишга қизиқиш ва қобилиятни педагогик маданиятни такомиллаштиришга чор-
ловчи омил сифатида шакллантириш лозим. Муаммони ҳал этишнинг муҳим омили 
сифатида тасвирий санъат йўналиши бўйича таълим олаётган бўлажак ўқитувчилардан 
педагогик такомиллашиш, касбий билимларни чуқурлаштириш ва малакасини ошириш 

талаб этилади. Тасвирий санъат ўқитувчиси ўз билимини мустақил ошириш фаолиятини 
аниқ бир мақсадга йўналтириши ва бу мақсадга эришиши учун қуйидаги шартларга риоя 
қилиши керак:

1. Ўз билимини мустақил ошириш мазмунини тасвирий санъат ўқитувчиси мутахас-
сислиги бўйича мослаштириши керак.

2. Тасвирий санъат ўқитувчиси маълум мақсад асосида ва маълум тартибда ўзида 
қуйидаги сифатларни шакллантириб бориши керак:

-талабаларнинг интилишлари, қизиқишларини чуқур ҳис қилиш, тушуниш, уларнинг 
маънавий эҳтиёжларини ҳисобга ола билиши;

-талабалар билан эммотсионал алоқа ўрнатиш, уларнинг ақлий, ахлоқий ва амалий 
фаолияти томонларига фаол таъсир этиши;

3. Тасвирий санъат ўқитувчиси ахборот технологиялар (дастурий таъминотлар) ини 
мукаммал билиши ва уни амалиётга тадбиқ эта олиши;

4. Тасвирий санъатўқитувчиси ўзининг педагогик маҳоратини ошириш устида ишлаш 
тизимининг энг самарали усуллари, йўлларини танлаб олиши, технологик жараён ва тех-
ник обектларни тўғри танлаб фаолият кўрсатиши;

5. Тасвирий санъат ўқитувчиси аниқ шароитларни ҳисобга олган ҳолда ва уларга мос 
тарзда индивидуал ҳолда ёки жамоа билан бирга ўз билимини ошириш шаклларидан 
фойдаланиши, амалий машқлар бажариши мақсадга мувофиқ.

Педагогика соҳасининг 5110800-Тасвирий санъат ва муҳандислик графикаси таълим 
йўналиши  ислоҳотлар натижасида 4 йиллик таълимдан 3 йиллик кредит-модул таълим 
тизимига ўтказилди. Мутахассислик фанларининг ўқитилиши 50% аудиторияларда 50% 
эса мустақил таълим сифатида олиб борилади. Таълимнинг кечки ва сиртқи шаклида 
аудиторияга нисбатан мустақил таълим соатлари табиийки кўп режалаштирилган. Бу 
кўрсатгичлар келажакда 20% аудиторияда 80% мустақил таълим сифатида ўтилиши 
кўзда тутилган. Шу боис мустақил таълимни ташкил этишнинг самарали аниқ меха-
низмларини ишлаб чиқиш, мустақил таълимни тўғри ташкил этиш таълим сифати учун 
жуда муҳим эканлигини хисобга олиб, илғор ахборот технологияларини жалб этиш шарт. 
Мустақил таълимни бошқариш тизимини яртиш, уни тўлиқ рақамлаштириш, мустақил 
таълимни назорат қилиш ва натижаларини тахлил қилиб бориш зарур. Таҳлил қилинган 
натижалар асосида хулоса қилиш ва эртанги таълим тизимини хусусан, мустақил таъ-
лимни тадқиқотлар натижаси асосида тўғри, мазмунли ва мақсадли ташкил этиш юқори 
самара беради. Шундагина таълимнинг давлат сиёсатидаги кўзланган мақсад ва  марра-
ларига эриша оламиз.

РЕЗЮМЕ
Ўқитишнинг кредит-модул тизими орқали талабаларни замон талабларига рақобатбардош мутахассис 

қилиб етиштириш. Талим жараёнини мустақил билим олиш асосида, янгича кўринишларда ташкил қилиш. Тала-
балар мустақил ишларини ташкил қилишга ва ўтказишга қўйилаётган талаблар. Мустақил таълимни бошқариш 
тизимини яртиш, уни тўлиқ рақамлаштириш, мустақил таълимни назорат қилиш ва натижаларини тахлил қилиб 
бориш каби масалар ҳақида сўз боради.

РЕЗЮМЕ
Подготовить студентов к конкурентоспособным профессионалам в соответствии с современными требова-

ниями через кредитно-модульную систему обучения. Организуйте учебный процесс по-новому, основываясь на 
самостоятельном обучении. Требования к студентам по организации и ведению самостоятельной работы. Будут 
обсуждены такие вопросы, как создание независимой системы управления образованием, ее полная цифровиза-
ция, мониторинг независимого обучения и анализ результатов.

SUMMARY
To train students to be competitive professionals in line with modern requirements through the credit-module 

system of yeducation. Organize the learning process in a new way, based on independent learning. Requirements for 
the organization and conduct of independent work of students. Issues such as the creation of an independent yeducation 
management system, its full digitization, monitoring of independent learning and analysis of the results will be discussed.

Атаханова С. О.
 Тошкент вилояти Чирчиқ давлат педагогика институти,

“Тасвирий санъат” кафедраси ўқитувчиси 

МАСОФАЛИ ЎҚИТИШ ТЕХНОЛОГИЯСИНИНГ 
ЧИЗМАЧИЛИКНИ ЎҚИТИШДАГИ АМАЛИЙ АҲАМИЯТИ

Таянч сўзлар: масофали ўқитиш технологияси, масофали таълим, ахборот ва компьютер техно-
логияси, замонавий таълим, чизмачилик, яққол тасвир, проекция элементлари.

Ключевые слова: технология дистанционного обучения, дистанционное образование, инфор-
мационная и компьютерная технология, современное образование, черчение, наглядное изображе-
ние, элементы прооецирования.   

Key words: distance learning technology, distance education, information and computer technology, 
modern education, drawing, visual image, projection elements. 

Жамият тараққиётининг бугунги кундаги ҳолати, бевосита таълим технологиялари-
нинг такомиллашуви даражаси билан характерланади. Айниқса, ахборотни тўплаш, уни 
қайта ишлаш ва узатиш тизимида тобора янги ўзгаришлар ва технологияларнинг ривож-
ланиши кучайиб, шунингдек, такомиллашиб бормоқда. Инсонларда ахборот ва коммуни-
кацион технологиялар, ҳамда замонавий компьютер технологиясидан мақсадли фойдала-
нишга бўлган эҳтиёж тобора кучаймоқда ва улар янада такомиллашмоқда.

Таълим соҳасида улардан унумли ва мақсадли фойдаланиш, ўқитиш сифатини янада 
оширишга, талабаларнинг фикрлаш доирасини янада кенгайтиришга, улардаги мустақил 
ўзлаштириш фаолиятини янада кучайтиришга бўлган талаб, ҳозирги шиддатли замон-
нинг долзарб масаласига айланиб қолди.

Ўзимизнинг замонавий инновацион педагогик технологияларимиз асосида “Инно-

